
Мянганы сорилын корпорац  
тухай хэлсэн yг  

 

“Худалдаа, нээлттэй зах зээлийг сайн засаглалтай хослуулах нь байгаль орчныг хамгаалж, эрх 
чөлөө, бизнесийн санаачлагыг эрхэмлэх yзэл санааг тyгээхийн сацуу ядуурлыг өргөн хyрээнд 
шийдэж, эрyyл мэнд, боловсролыг эрс дээшлyyлж, орчин yеийн дэд бyтцийг байгуулах түүхийн урт 
хугацаанд шалгарсан арга билээ. Мянганы Сорилын Сан бүх улс оронд улс төр, эдийн засгийн 
шинэчлэл хийхийг урамшуулан дэмжиж байна." 

- Ерөнхийлөгч Жорж У. Буш 

"Мянганы Сорилын Корпораци урьд өмнө байгаагүй, өсөлтөд тулгуурласан хандлагыг АНУ-ын 
гадаадын хөгжлийн тусламжид нэвтрүүлж байна. Улс төр, нийгэм, эдийн засгийн тулгарсан 
асуудлыг шийдэхийн тулд өсөлтийг дэмжсэн стратеги баримталж хэрэгжүүлдэг орнуудад хөгжлийн 
тусламжийг чиглүүлбэл хамгийн үр дүнтэй гэж үздэг сүүлийн үеийн олон улсын хандлагын нэг 
илрэл нь Мянганы Сорилын Корпораци юм.” 

- Колин Л. Пауэлл, АНУ-ын Төрийн нарийн бичгийн дарга, Мянганы Сорилын Корпорацийн 
Зөвлөлийн дарга 

Мянганы Сорилын Сан бол хөгжлийн тусламжийн шинэ хандлага юм. Бодлогын шинэчлэл ба 
түншлэл хэмээх хоёр үндсэн зүйл дээр тулгуурласан Мянганы Сорилын Корпорацийн онцгой эрхэм 
зорилго бол өсөн хөгжиж буй зах зээлийн эдийн засагтай улс орнуудыг хараат бус тогтвортой 
эдийн засгийн өсөлтөд хүрэхэд нь тусалж дэмжихэд гол анхаарлаа төвлөрүүлэхэд оршино. Энэ нь 
тус Корпорацийн ядуурал, хүн ардын зовлон зүдгүүрийг багасгахыг тууштай зорьж байгаагийн тод 
илрэл болно.” 

- Пол В. Эпплгард, Мянганы Сорилын Корпорацийн Захирал 

“Мянганы Сорилын Корпораци хөдөө аж ахуй, боловсрол, хувийн хэвшлийн хөгжил, чадавхийг бий 
болгох зэрэг чиглэлээр хөрөнгө оруулалт хийж, тогтвортой эдийн засгийн өсөлтийг дэмжихэд 
тусгайлан анхаарах болно. Мянганы Сорилын Корпораци тусламжийг үр дүнтэй холбосноор улс 
орны өсөлт, хөгжилд ямар амжилт гаргаж болохыг харуулах маш том боломж олгож байна.” 

- Жон У. Сноу, АНУ-ын Сангийн сайд, Мянганы Сорилын Корпорацийн Зөвлөлийн Дэд дарга 

МЯНГАНЫ СОРИЛЫН КОРПОРАЦИАС 

Монгол Улсад ирэх төлөөлөгчид 

Пол Эпплгард – Жорж У. Буш түүнийг Мянганы Сорилын Корпорацийн анхны Захирлаар нэрийг нь 
дэвшүүлж Сенат баталсан. Ноён Эпплгард Ази, Латин Америк, Зүүн Европ, Африкийн өсөн хөгжиж 
буй зах зээлийн эдийн засагтай орнуудад ажиллаж амьдарч хөгжлийн чиглэлээр олон жил 
ажилласан туршлагатай. Үүний зэрэгцээ түүний туршлага өргөн хүрээтэй. Тухайлбал ноён Эпплгард 
хөгжлийн байгууллага, засгийн газар, хувийн хэвшилд ажиллаж байсан. Мянганы Сорилын 
Корпорацид орохоосоо өмнө ноён Эпплгард өсөн хөгжиж буй зах зээлийн эдийн засагтай орнуудад 
оруулах олон улсын хувийн өмч, өрийн хөрөнгө оруулалтын чиглэлээр голлон ажилладаг 
хөрөнгийн менежментийн компани болох Өсөн хөгжиж буй зах зээлийн түншлэл (EMP)-д Удирдах 
захирлаар ажиллаж байв. Мөн түүнчлэн Британи, Европын засгийн газруудын санхүүжүүлсэн 
улсын/хувийн хэвшлийн цоо шинэ санаачлага болох Өсөн хөгжиж буй Африкийн дэд бүтцийн сан 
(EAIF) –д удирдах ажилтны алба хашиж байсан. Өсөн хөгжиж буй Африкийн дэд бүтцийн сан 
Сахаарын цөлөөс урагш орших Африкийн орнуудын дэд бүтцийг хөгжүүлэхийн тулд улсын 
хэвшлийн хөрөнгийг хувийн хэвшлийн санхүүжилт болон хөрөнгө оруулалтын чадвартай хослуулан 
ашиглаж байлаа. 



Моорийн А. Харрингтон – Мянганы Сорилын Корпорацийн Захирлын Ахлах зөвлөх. Хатагтай 
Харрингтон 10 гаруй жилийн турш Африк, Ази, Зүүн Европ, Ойрхи Дорнод зэрэг дэлхийн олон бүс 
нутагт эдийн засгийн хөгжил, засаглалын хөтөлбөрт ажиллаж ирсэн. Үүний зэрэгцээ хатагтай 
Харрингтон АНУ-ын нэгэн муж улсад худалдааны хөгжлийн газрыг сэргээн байгуулж удирдаж 
байсан бөгөөд АНУ-ын Конгрессийн гишүүний багт орж ажиллаж байлаа. 

Ричард А.Морфорд – тусламжийг зохицуулж, бусад хандивлагч, олон талт байгууллагуудтай 
харилцан туршлага солилцох ажлыг дэмжих үүрэгтэй. АНУ-ын дипломат албанд 30 жил ажиллах 
хугацаандаа ноён Морфорд эдийн засгийн бодлогын чиглэлээр голлон ажиллаж байсан бөгөөд 
эдийн засгийн шинэчлэлийг хангахын тулд засгийн газар хоорондын яриа хэлэлцээг явуулж 
байжээ. Мянганы Сорилын Корпорацид орохоосоо өмнө ноён Морфорд Төрийн департаментийн 
Европын Холбоо, бүс нутгийн асуудал эрхэлсэн Захирал, Парис хотод Эдийн засгийн хамтын 
ажиллагаа хөгжлийн байгууллага (OECD) дахь АНУ-ын Төлөөлөгчийн газрын Шадар суурин 
төлөөлөгч зэрэг албан тушаал хашиж байсан бөгөөд Япон, Солонгос, Сингапур, Индонези зэрэг 
улсад мөн ажиллаж байлаа. 

Эндрью Уорнер – Мянганы Сорилын Корпорацийн Хяналт, шинжилгээний ахлах ажилтан. Тус 
корпорацид орохоосоо өмнө ноён Уорнер 1991 онд Харвардын Их сургуульд эдийн засгийн 
ухаанаар докторын зэрэг хамгаалж, улмаар Харвардын Их сургуулийн Олон улсын хөгжлийн төвд 
эрдэм шинжилгээний ажилтнаар ажиллаж байв. Тэрээр олон улсын эдийн засаг, хөгжиж буй 
орнуудын эдийн засгийн өсөлтийн талаар эрдэм шинжилгээний ажил хийж байжээ.  

 


